
L I B RO S

C
onsonte a súa políti-
ca editorial, Rinoce-
ronte Editora volve

ofrecerlle aos lectores gale-
gos a posibilidade de se
achegaren á obra narrativa
dun autor completamente
afastado das nosas contor-
nas xeográficas e literarias,
cuxas obras, igualmente
descoñecidas entre nós,
son produtos que nada te-
ñen que ver co best – seller,
mais si coa calidade litera-
ria. Rinoceronte Editora
naceu con esta vocación e a
publicación de Anxos do
universo do escritor islan-
dés E. M. Gudmundsson

non fai máis que confir-
mar estes propósi-

tos. A editora,
nada hai

u n s

meses, non
quere ser
unicamente a
canle que nos le-
ve a descubrir le-
tras exóticas, senón
letras de calidade, ver-
tidas con rigor ao galego.

O autor de Anxos do
universo, un dos máis rele-
vantes escritores da litera-
tura islandesa é, sen dúbi-
da, o narrador contempo-
ráneo do seu país máis
traducido a outras linguas,
en especial a novela da súa
autoría que comentamos,
na que Gudmundsson se
achega a un tema delicado
e mesmo tabú na nosa
cultura occidental: a enfer-
midade mental. O autor
escribe este relato incitado
por un caso real: o do seu
propio irmán que estivo
internado nun psiquiátri-
co do seu pais. Gud-

mundsson enfía a narra-
ción botando man dun
artificio: escribe como se
fose a autobiografía de
Páll, un mozo que recupe-
ra todas as sombras pere-
grinas da súa vida. Desde
que nace, coa nai esfor-
zándose por botalo ao
mundo na maternidade
mentres que o pai fai con-
trabando con suxeitado-
res, ata que a súa existencia
desemboca no suicidio, o
lector vai captando cómo
a dexeneración mental se
apodera da súa personali-
dade. Perde pouco a pou-

co as súas capacida-
des cognitivas e

as relacións
co en-

torno, ra-
cha os vín-

culos afectivos
coa súa familia, esgá-

zase a súa identidade, fan-
tasía sobre todo con xente
morta, ata se converter
nun anxo do universo,
metáfora coa que o escri-
tor se refire aos que non
están ben da chaveta.

Anxos do universo é,
pois, unha novela sobre a
tolemia e sobre as dificul-
tades de comunicarse. Pe-
ro tamén unha análise crí-
tica verbo do significado
que en todas partes recibe
o termo loucura. A narra-
ción avanza entre sucesos
políticos e familiares, entre
acontecementos público e

persoais, ata o ingreso
hospitalario do protago-
nista, onde atopa novos
compañeiros de viaxe e a
sucesiva dimisión das súas
funcións por parte da clí-
nica xunto coa dexenera-
ción violenta da enfermi-
dade.

Con todo, Anxos do
universo, e malia ser unha
novela extremadamente
dura e estremecedora,
non xulga de forma direc-
ta á sociedade occidental
nin a boa ou mala psi-
quiatría. Limítase a amo-
sar sinxelamente a realida-
de e esta é a súa denuncia.
Xa que logo, se na novela
existe algunha mensaxe,
non é outra que a de di-
cirlle á xente que sexa fe-
liz. Neste empeño, o na-
rrador mestura a traxedia
co humor e enfía o relato
cun escrita evocativa, ao
mesmo tempo lixeira e
profunda, cun estilo sem-
pre directo e cotián, sen

demasiado artificio, non
exento, porén, de lirismo
cando a narración esixe o
emprego de imaxes poéti-
cas para revelar a delicada
sensibilidade dos alleados.
O narrador convértese en
fiel cronista da súa propia
historia: a historia dun he-
roe moderno que loita
contra os tranquilizantes e
que ficará derrotado. O
trazado da trama, tecida
coa suficiente precisión
para que nada estrague o
desenlace final, mergúlla-
nos con estarrecedora e
inédita lucidez nos desva-
ríos da mente humana e
no hipócrita e egoísta re-
xeitamento por parte da
sociedade de aqueles que,
encerrados en asilos ou
internados en institu-
cións, procrean ideas que
non cadran coa realidade.

Un relato arredor da tolemia

Francisco Martínez Bouzas

Cos anxos
do universo G

aliza é unha na-
ción, como proba
o feito diferencial

galego dende hai máis de
2.000 anos; non en van,
cando hai 2.000 anos, en
tempos do emperador
romano Augusto, o pobo
galaico quedou definiti-
vamente integrado no
Imperio romano, foron
os mesmos romanos,
malia o seu proceso inte-
grador e homoxeneiza-
dor, os primeiros en reco-
ñecer e respectar a auto-
nomía do pobo galaico,
do que é proba a propia
división administrativa
da Gallaecia.

Con todo, Galiza non
é unha nación polo feito
de que o galego sexa a súa
lingua propia, tampouco é
unha nación porque o po-
bo galego teña uns costu-
mes consuetudinarios
propios (herdanza, matri-
monio, propiedade...), nin
sequera é unha nación
porque teña uns costumes
relixiosos particulares (ro-
marías a santos milagro-
sos) e unha cultura popu-
lar propia (mouros, santa
compaña, cacharelas de
san Xoán, magostos...),
produto dun particular
sincretismo entre o pa-
ganismo prerromano e
o cristianismo posterior;
Galiza é unha nación en
tanto que a burguesía ga-
lega (a pouca que se con-
siderou así) e os seus alia-
dos (procedentes da fi-
dalguía nalgúns casos,
noutros de grupos menos
favorecidos que chegaran
a promocionar social-
mente), tanto no ámbito
empresarial, velaí están in-
dustriais como Enrique
Peinador Lines ou Anto-
nio Fernández Fernández,
como no intelectual, velaí
están dende Murguía ate
Castelao, elaborou un

proxecto de construción
nacional galego totalmen-
te enfrontado ao proxecto
nacional español.

Porén, á marxe dese
proxecto nacional case
sempre estivo ausente o
pobo, malia que era no
seu nome no que se estaba
a construír a nación, que
non tardou en participar
en sindicados e partidos
obreiros, como o PSOE, a
UXT e a CNT, entre ou-
tros moitos; de feito, non

foi até os anos sesenta do
século XX, cando se fun-
daron as primeiras orga-
nizacións políticas nacio-
nalistas e proletarias: velaí
está a fundación do PSG,
de vocación socialdemó-
crata, en 1963 e da UPG,
de vocación comunista
patriótica, en 1964.

Precisamente é cun
dos principais actores
dese proxecto político na-
cional na actualidade,
Francisco Rodríguez,
con quen conversa
Xosé Mexuto, xefe
do gabinete de
prensa do
BNG, no li-
bro A na-
c i ó n
gale-

ga existe: conversas con
Francisco Rodríguez . Ao
longo das páxinas deste li-
bro, que en palabras do
Mexuto é “dunha sinceri-
dade asoballante” debido
a que non se evita ningún
asunto por espiñento que
sexa, o entrevistado fala
con claridade dos temas
que máis lle preocupan: a
nación, a lingua, o novo
Estatuto para Galiza, a
presenza do nacionalismo
no Goberno... e, tamén,
doutros asuntos non tan
vinculados ao ámbito na-
cional galego pero que ta-

mén nos afectan, como a
globalización.

Neste sentido, en tanto
que Francisco Rodríguez é
secretario xeral da UPG,
membro do Consello Na-
cional do BNG e deputado
galego, estas reflexións son
fundamentais para coñecer
o futuro do proxecto políti-
co que el representa; un
proxecto que nos últimos
tempos semella que se si-
tuou máis preto dos intere-
ses das clases dominantes e

esqueceu

os in-
tereses re-

ais do pobo
galego, ese pobo

que nos últimos anos
está a ver como perde po-

der adquisitivo e que está
necesitado de contratos la-
borais estables, de salarios
dignos, dunha rede sanita-
ria pública de calidade,dun
sistema de ensino público,
laico e de calidade, de vi-
vendas dignas..., necesida-
des das que o entrevistado
é plenamente consciente
cando di que “ás veces na
política non se fai o que
podería ser obxectivamen-
te mellor, senón aquilo que
no plano subxectivo conta
con máis apoios e aparece
menos problemático”.

Proxecto nacional
Reflexión e acción na política

U
n texto
decisivo para
coñecer a
perspectiva de
todo un

proxecto político

O
narrador sabe
mesturar a
traxedia co
humor,
enfiando

sempre o relato


